
				EKONOMIAREN GARAPEN ETA LEHIAKORTASUN SAILA

				1607

				EBAZPENA, 2015eko martxoaren 4koa, Energiaren, Meategien eta Industria Administrazioaren zuzendariarena, zeinaren bidez onura publikokoa deklaratzen baita honako proiektu hau: Ormaiztegi TA-Hernani TA 132 kV-ko aireko linea elektrikoaren eta haren deribazioen babes-eremuko zortasun-zerrenda zabaltzea, Ormaiztegi, Idiazabal, Beasain, Olaberria, Lazkao, Ordizia, Arama, Altzaga, Itsasondo, Legorreta, Ikaztegieta, Tolosa, Alegia, Altzo, Hernialde, Anoeta, Urnieta, Irura, Villabona, Aduna, Andoain eta Hernaniko udal-mugarteetan. Erref.: 20-24062/AT-H-2013-72.

				AURREKARIAK

				1.– 2013ko azaroaren 4an, Iberdrola Distribución Eléctrica, SAU enpresak (jakinarazpenetarako helbidea: Axpeko Erribera 5, 2. solairua, Erandio) eskatu zuen honako proiektu hau onura publikoko deklaratzeko eta ingurumen-inpaktuaren deklarazioa egiteko: Ormaiztegi TA-Hernani TA 132 kV-ko aireko linea elektrikoaren eta haren deribazioen babes-eremuko zortasun-zerrenda zabaltzea, Gipuzkoako Lurralde Historikoan, Ormaiztegi, Idiazabal, Beasain, Olaberria, Lazkao, Ordizia, Arama, Altzaga, Itsasondo, Legorreta, Ikaztegieta, Tolosa, Alegia, Altzo, Hernialde, Anoeta, Urnieta, Irura, Villabona, Aduna, Andoain eta Hernaniko udal-mugarteetan. Eskaerarekin batera, proiektu teknikoa, haren separatak eta ingurumen-inpaktuari buruzko azterlana ere aurkeztu zituen.

				2.– Abenduaren 1eko 1955/2000 Errege Dekretuaren 144. artikuluan ezarritakoaren ondorioetarako, iragarki bat argitaratu zen 2014-02-07ko EHAAn, 2014-02-07ko GAOn eta 2014-02-05eko El Diario Vascon, hain zuzen ere jendaurrean erakusteko Iberdrola Distribución Eléctrica, SAUren eskaera hori eta enpresak desjabetu beharrekotzat jotzen dituen ondasun eta eskubideen zerrenda.

				3.– 2014ko urtarrilaren 21ean, ofizio bat helarazi zitzaien Ormaiztegi, Idiazabal, Beasain, Olaberria, Lazkao, Ordizia, Zaldibia, Arama, Altzaga, Itsasondo, Legorreta, Ikaztegieta, Orendain, Baliarrain, Tolosa, Alegia, Altzo, Hernialde, Anoeta, Urnieta, Irura, Villabona, Aduna, Andoain eta Hernaniko udalei, aipatutako iragarkia ediktuen iragarki-taulan erakuts zezaten.

				4.– 2013ko maiatzaren 14an, separata bat helarazi zitzaien Idiazabal, Beasain, Olaberria, Lazkao, Ordizia, Arama, Altzaga, Itsasondo, Legorreta, Ikaztegieta, Tolosa, Alegia, Altzo, Hernialde, Anoeta, Urnieta, Irura, Villabona, Aduna, Andoain eta Hernaniko udalei, txostena egin zezaten.

				5.– Ormaiztegiko Udalak aldeko txostena egin zuen, baina zenbait baldintza ezarri zituen.

				6.– Galdetutako gainerako udalek ez zuten erantzun, nahiz eta berriro egin zitzaien horretarako eskaera.

				7.– 2014ko urtarrilaren 21ean, separata bana helarazi zitzaien Gipuzkoako Foru Aldundiaren Mugikortasuneko eta Bide Azpiegituretako Departamentuari eta Mendietako eta Natura Inguruneko Zuzendaritzari, gaiaren inguruko txostena eman zezaten.

				8.– Gipuzkoako Foru Aldundiaren Mendietako eta Natura Inguruneko Zuzendaritzak aldeko txostena egin zuen, baina zenbait baldintza ezarri zituen.

				9.– Gipuzkoako Foru Aldundiaren Mugikortasuneko eta Bide Azpiegituretako Departamentuak dokumentazioa osatzeko eskatu zuen, eta enpresa eskatzaileak erantzun egin zion eskaera horri. Mugikortasuneko eta Bide Azpiegituretako Departamentuak, dokumentazio berria jaso ondoren, ez zuen horri buruzko iritzirik eman.

				10.– Ormaiztegiko Udalak ezarritako baldintzen berri eman ondoren, ezarritako baldintza horiek onartzen zituela erantzun zuen Iberdrola Distribución Eléctrica, SAU enpresa eskatzaileak.

				11.– Ezarritako informazioaldiaren barruan, Pablo Arrue Garmendia jaunak aurkeztutako alegazioa jaso zen. Alegazio horretan adierazten zuenez, bera da Rezola Alzaga baserriko lur-sailen titularra, eta ez Manuel Garmendia Elosegui jauna.

				12.– Aurkeztutako alegazio hori Iberdrola Distribución Eléctrica, SAU enpresa eskatzaileari jakinarazi ostean, enpresa horrek erantzun zuen bidalitako titulartasun-datuak egiaztatzen ari zela, eta, informazio hori behar bezala egiaztatu ostean, horren berri emango ziola departamentu honi.

				13.– Ingurumen Administrazioaren zuzendariak, 2015eko otsailaren 17an, ebazpena eman zuen, honako proiektu honen ingurumen-inpaktuaren aldeko adierazpena biltzen zuena: Ormaiztegi TA-Hernani TA 132 kV-ko aireko linea elektrikoaren eta haren deribazioen zortasunak egokitzeko eta arbolak mozteko proiektua, Iberdrola Distribución Eléctrica, SAUk sustatua. Ebazpen horretan, halaber, proiektua egiteko baldintzak finkatzen ziren, eta horiek lotesleak dira, hala zehaztuta baitago Euskal Autonomia Erkidegoko Ingurumena babesteko otsailaren 27ko 3/1998 Lege Orokorraren 47.2 artikuluan.

				ZUZENBIDEKO OINARRIAK

				1.– Ezarritako arauzko izapideak bete dira espedientean, honako arauetan ezarritakoaren arabera: Sektore Elektrikoari buruzko azaroaren 27ko 54/1997 Legea; abenduaren 1eko 1995/2000 Errege Dekretua, Instalazio elektrikoen garraioa, banaketa, merkaturatzea, horniketa eta energia elektrikoaren instalazioen baimen-prozedurak arautzen dituena; Nahitaezko Desjabetzeari buruzko 1954ko abenduaren 16ko Legea; Eusko Jaurlaritzaren abenduaren 3ko 282/2002 Dekretua; Energiaren, Meategien eta Industria Administrazioaren zuzendariaren 2011ko martxoaren 8ko Ebazpena, Goi-tentsioko linea elektrikoak zuhaiztietatik igarotzeko berariazko baldintzak ezartzen dituena; Proiektuek ingurumenean duten inpaktua ebaluatzeko Legearen testu bategina onartzen duen urtarrilaren 11ko 1/2008 Legegintzako Errege Dekretua (2008-01-26ko BOE); Euskal Autonomia Erkidegoko Ingurumena babesteko otsailaren 27ko 3/1998 Legea (1998-03-27ko EHAA); eta horiekin bat datorren gainerako legedia.

				2.– Aztertuta geratu dira zuzenean eragindakoek aurkeztutako alegazioak eta eraginpeko udalek eta erakundeek aurkeztutako baldintzak, bai eta enpresa eskatzaileak horiei emandako erantzuna ere, eta onartu egiten da Iberdrola Distribución Eléctrica, SAUk horiei guztiei behar bezala erantzun diela, hau da, indarreko xedapenetan araututako moduan.

				3.– Energiaren, Meategien eta Industria Administrazioaren zuzendariak, Ekonomiaren Garapen eta Lehiakortasun Sailaren egitura organiko eta funtzionala ezartzen duen apirilaren 9ko 190/2013 Dekretuan ematen zaizkion ahalmenez baliatuz (2013-04-24ko EHAA), honako hau

				EBAZTEN DU:

				Baimentzen diren instalazio elektrikoetan arboladi-zerrenda zabaltzea onura publikokoa dela deklaratzea, eta deklarazioak, azaroaren 27ko 54/1997 Legearen 54. artikuluan xedatutakoaren indarrez, honako hauek dakartza berekin: ondasunak okupatu eta eraginpeko eskubideak hartu beharra, eta okupazioa, gainera, lehenbailehen egin behar dela. Deklarazioak, halaber, Nahitaezko Desjabetzeari buruzko 1954ko abenduaren 16ko Legearen 52. artikuluan presaz okupatzeko deklarazioari dagokionez ezartzen diren ondorioak dakartza, 53. artikuluan zehaztutako erregistro-ondorioekin.

				Ebazpen honek ez dio amaiera ematen administrazio-bideari, eta, beronen aurka, gora jotzeko errekurtsoa aurkez dakioke Industriako sailburuordeari, hilabeteko epean, ebazpena jakinarazi eta biharamunetik aurrera, 4/1999 Legean ezarritakoa betez. Lege horren bidez, azaroaren 26ko 30/1992 Legea aldatu zen, Herri Administrazioen Araubide Juridiko eta Administrazio Prozedura Erkidearena.

				Vitoria-Gasteiz, 2015eko martxoaren 4a.

				Energiaren, Meategien eta Industria Administrazioaren zuzendaria,

				JAVIER ZARRAONANDIA ZULOAGA.

